
ВОВЕД 

 
 Институтот за развој на електронски комуникации, во рамки на својата 

работа ги следи тенденциите на говорот на омраза и нетрпеливост на 

мрежите и интернет просторот. Појава која зачестува и која и понатаму 

останува во сивата зона на донесените Закони за санкционирање на ваквиот 

тип на интернет изразување, како и обесхрабрување на ваквите појави. 

 

 Истражувањето има за цел да предупреди на зголемување на присутноста 

на говорот на омраза во текот на изминатите месеци, како да отвори јавна 

дискусија за опасноста ваквите тенденции да станат пракса на општење во 

иднина. 

 

 Дневно-политичките актуелности и нивната динамика диктирана од 

развојот на процесите кои се дел од преговарачките напори за надминување 

на спорот со Бугарија, околу ветото за почеток на преговорите и т.н. 

„Француски Предлог“1 повторно ги разгореа социјалните мрежи и говорот на 

омраза. Ваквите појави особено наидуваат на ветер во грб од страна на 

корисниците на интернетот во време кога тензиите помеѓу двете држави го 

достигнуваат своето крешендо. 

 

 Дисонантните тонови во јавниот израз на македонските и бугарски 

политичари и јавни чинители дополнително ја подгреваат атмосферата на 

нетрпеливост помеѓу двата народи, што е лесно забележливо во обраќањата 

и коментарите на интернет. Но, не само помеѓу Македонците и Бугарите, во 

последниот период во оваа сфера се појавува и сè посилно изразен говор на 

омраза и поделби на внатрешен план помеѓу двете најголеми етнички групи. 

 

 Ваквото разгорување на страстите помеѓу македонскиот и албанскиот 

етникум на социјалните мрежи е во голема мера „помогнато“ од страна на 

политичките чинители во обата табори. Инструирани, корисниците на 

социјалните мрежи, лесно посегаат по навреди и говор на омраза кон другата 

страна која има различни ставови за процесите во кои е втурната Македонија. 

 

 Институтот во рамки на својот делокруг на работа спроведе истражување 

на јавното мислење преку анкета со репрезентативен сегментиран примерок 

од 700 испитаници во периодот 30.06 од 06.07.2022 година со маргинална 

грешка +/- 3.5% и ниво на доверба од 90%.  

  

 
1 Владата на Република Северна Македонија го објави предлогот на француското претседателство | Влада 
на Република Северна Македонија (vlada.mk) 

СТАВОВИ И ПЕРЦЕПЦИЈА 

НА ИСПИТАНИЦИТЕ 
 

 Првото прашање кое беше поставено на испитаниците, се однесуваше на 

споделување на нивната перцепција за присутноста на говор на омраза по 

социјалните мрежи од страна на македонците насочени кон бугарскиот 

народ. Резултатите покажуваат дека 63.7% сметаат дека нема говор на 

омраза, додека пак 31.2% има говор на омраза кон Бугарите. 

 

 

 

 

 

 

 

 

 

 

 

 

 

 

 

 

  

 Следното прашање се однесуваше на говорот на омраза од Бугарскиот 

народ кон Македонците. Па така, 60.8% одговориле „Да“, наспроти 35.1% 

што одговориле „Не“. 

 Третото прашање се однесуваше на говорот на омраза преку интернет 

мрежите упатен од страна на Македонците кон Албанците. На ова 

прашање дури 51.8% од испитаниците се изјасниле дека постои говор на 

омраза наспроти 47.8% кои се изјасниле дека нема навреди.  

 

 

 

 

 

 

 
 

 

 

 

 

 

 

 

 

 

 Речиси две третини (61.4%) од испитаниците сметаат дека од страна 

Албанците вршат говор на омраза кон македонскиот народ, наспроти 

37.9% од испитаниците што одговориле дека не постои говор на омраза во 

интернет сферата.  

 Петтото прашање ги запраша испитаниците дали говорот на омразата на 

социјалните мрежи се зголемува или намалува. Па така повеќе од 2/3 

(71.6%) од анкетираните одговориле дека се зголемува vis-a-vi 21.7% кои 

одговориле дека се намалува говорот на омраза на интернетот во 

Македонија. 

  

 

 

 

 

 

  

 

 

 

 

 

 

 

 

 

  

 Следното прашање се однесува на потребата од спроведување на 

казнени политики од страна на Владата кон луѓето што вршат говор на 

омраза по социјалните мрежи. Повеќе од половината – 56.2% сметаат дека 

е нужно, наспроти 36.4% што се изјасниле дека нема потреба од казни. 

 На прашањето дали е потребно Владата да се вклучи поактивно со 

учество во едукацијата и подигнување на свеста за негативните страни од 

говорот на омраза, 80.6% одговориле дека е потребно, наспроти 17.4% кои 

одговориле со „не“ односно дека не е потребно вклучување. 

 

 

 

  

 

 

 

 

 

 

 

 

 

 

 

 

 

 

 Следното прашање беше насочено кон тоа дали Владата е доволно 

вклучена како конструктивен партнер со граѓанскиот сектор. 70.1% од 

испитаниците сметаат дека не се доволно вклучени, наспроти 22.5% 

мислат дека власта е доволно вклучена.  

 Речиси половина од испитаниците, 49.4% сметаат дека ги препознаваат 

лажните вести и нецелосните информации, наспроти 44.8% се изјасниле 

дека не ги препознаваат лажните вести кои се основа за појава на говорот 

на омраза.  

 

 

 

 

 

 

 

 

 

 

 

 
 

 

 

 

  

 На прашањето дали имаат забележано говор на омраза во 

информативните изданија на македонските медиуми кон другите етнички 

заедници - две третини (68.3%) се изјасниле дека нема, наспроти една 

третина (30.8%) кои се произнеле дека постои одреден степен на говор на 

омраза во вестите на медиумите. 

 Како последно прашање, беа запрашани дали би следеле ТВ канал 

од Бугарија, па така високи 60.6% одговориле дека не би го гледале 

каналот, наспроти 37.9% од испитаниците што одговориле дека не би 

претставувало проблем да ја следат програмата на некоја од бугарските 

телевизии. 

 

 

 

 

 

 

 

 

 

 

 

 

 

 

 

СУБЛИМАТ ОД РЕЗУЛТАТИТЕ 
 
 Резултатите од испитувањето на јавното мислење кое го 

спроведовме покажуваат дека се зголемува перцепцијата за појавата на 

говорот на омраза во јавниот простор во Македонија. Според 

перцепцијата на испитаниците - особено во подем е говорот на омраза 

помеѓу различните етнички заедници. 

 

 Испитаниците во голем број успешно ги препознаваат ваквите 

негативни појави, но треба поголема проактивна едукација од страна на 

невладиниот сектор и владата како носител на политиките.  

 

 Репресивните мерки треба да се применуваат, но да не бидат 

единствена алтернатива во борбата против ваквите појави туку акцент 

да се стави на едуцирањето на граѓаните за дигиталната писменост и 

благосостојба. 

